
[bookmark: _Hlk182474377]«Ոստիկանության ծառայողների կողմից հարկադրանքի միջոցների կիրառման ստանդարտացված գործելակարգերը սահմանելու մասին» ՀՀ ներքին գործերի նախարարի հրամանի նախագծի ընդունման

1. Ընթացիկ իրավիճակը և իրավական ակտի ընդունման անհրաժեշտությունը․
2025թ. հոկտեմբերի 2-ին Ազգային ժողովի կողմից ընդունվել է «Ոստիկանության բարեվարքության և կարգապահական կանոնագիրք» օրենքի և հարակից օրենքների փաթեթը, ներառյալ՝ «Ոստիկանության մասին» օրենքում լրացումներ և փոփոխություններ կատարելու մասին» օրենքում լրացում կատարելու մասին» օրենքը:
Հիշյալ օրենքով ՀՀ ներքին գործերի նախարարը լիազորվել է՝ սահմանելու ոստիկանության ծառայողների կողմից հարկադրանքի միջոցների կիրառման ստանդարտացված գործելակարգը:
Նույն օրենքի անցումային դրույթով ամրագրվել է, որ ՀՀ ներքին գործերի նախարարի վերոնշյալ հրամանն ընդունվում է այդ օրենքի պաշտոնական հրապարակման օրավանից հետո՝ հիսուն օրվա ընթացքում:
Վերոգրյալի հաշվառմամբ՝ օրենսդրի պահանջը պատշաճ կերպով և սահմանված ժամկետում իրագործելու անհրաժեշտությամբ պայմանավորված, մշակվել է «Ոստիկանության ծառայողների կողմից հարկադրանքի միջոցների կիրառման ստանդարտացված գործելակարգերը սահմանելու մասին» ՀՀ ներքին գործերի նախարարի հրամանի նախագիծը:
 
2․ Առաջարկվող կարգավորման բնույթը.
Նախագծով առաջարկվում է, օրենքով ամրագրված սկզբունքների և իրավաչափության ընդհանուր պայմանների տրամաբանությանը համահունչ, սահմանել ոստիկանության ծառայողների կողմից հարկադրանքի միջոցների կիրառման ստանդարտացված գործելակարգերը՝ հնարավորինս մանրամասն նկարագրելով հարկադրանքի միջոցների կիրառման թույլատրելիության սահմանները:

3․ Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․
Նախագծի ընդունմամբ պետական բյուջեում եկամուտների կամ ծախսերի էական փոփոխություններ չեն նախատեսվում։ 

4․ Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է ՀՀ ներքին գործերի նախարարության կողմից:

 5․ Կապը ռազմավարական փաստաթղթերի հետ․
Նախագծի ընդունումը չի բխում ռազմավարական որևէ փաստաթղթից։
 
6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտությունը.
Նախագծի ընդունման առնչությամբ այլ իրավական ակտերի նախագծերի ընդունման անհրաժեշտություն չի առաջանա։

7․ Ակնկալվող արդյունքը.
Նախագծի ընդունման արդյունքում օրենքով սահմանված ընդհանուր կանոնների կոնկրետացմամբ կամրագրվեն ոստիկանության ծառայողների կողմից հարկադրանքի միջոցների կիրառման սահմաններն ուրվագծող և առավելագույնս կանխատեսելի ստանդարտներ:





ՀՀ ներքին գործերի նախարարություն
